Vortrag 2004

Das Fahrrad:
Willi:
Ei, Edith beeil dich doch ä mol.

Edith: 
( mit Taschen beladen )



Ich komme jo schun, du hoscht gut rede. 



Wer mussen hier die ganze Tasche vum Sparmarkt tran.



Du drikscht jo nur äs Fahrrad, mer mache jetzt mol ä Paus.

Willi:
Ich wollt jo ach garnit inkaafe fahre. Un sowieso , hätt

Ich das gewuscht was du vor ä komisch Kläd anziehscht, wär ich nit med der gefahr. ? Mer muss sich jo schäme, das sieht jo furchtbar aus.

Edith:
Da sieht merß´s mo widder, du hoscht doch gar kä Ahnung.



Das is ä Pariser Modell „ Vorletschter Schrei „.

Willi:
Vorletschter Schrei ? Wieso än das.

Edith:
Jo, die letschte stäscht du aus, wenn du die Rechnung



bezahle muscht.

Willi:
Du, dä Manfred hot geschtern Obend ach ä Schrei losgelos,



dem honn se de Mercedes geklaut.

Edith:
Oh, das dut mer awer läd.

Willi:
Oh, so schlimm is das ach widder nit. Ich glab der war 



segar froh.

Edith:
Wieso  ?

Willi:
Die Annemarie saß noch uff em Rücksitz.

Edith:
Dujetzt sa nix iwer uns Fraae. Mei Mutter hot frieher schun

immer gesaadt: Jo, jo die Männer schätze die nette, liebe und hübsche Frae nit.

Willi:
Du willscht doch jetzt nit saan, das mei Schwiermutter hüsch war.

Edith: 
Mei Mutter war in junge Johre, ä bildhübsch Person.

Willi:
So, dann gleichscht du wohl eher deinem Vadder.

Awer än mus ich der saan, es kann sein was will, du hoscht wirklich scheene Zähn.

Edith:
Ja?  Sischte die hab ich vun meiner Mutter geerbt.

Willi:
Jo warum nit, wenn Sie der gepasst honn.

Du, hab ich dir eigentlich verziehlt, das ich letscht Woch



beim Jogge, ä Ring gefun hon, den hon ich behal.

Edith:
Ei Willi, das kanschte doch nit mache, warum hoschte den



dann nit beim Vorsteher abgeb? 

Willi:
Ei wieso, do hot doch dringestann „ Auf immer dein ! „.

Willi:
Hoschte eigentlich die Karte fürs Theater kaaft?

Edith: 
Lescht Woch wollt ich se kaafe.

Willi:
Un, ware se ausverkaaft?

Edith:
Ach, du Willi, die an de Kass war so blöd. So richtig



saudoof.

Willi:
Wieso än das ?

Edith:
Ei, ich honn gesaadt, ich hätt gern 2 Karte, freed die jo

für Tristan und Isolde? – saad ich nä für die Edith und de Willi.

Willi:
Na, die war awer werklich bleed.



Ei, Edith um Gottes Wille, gug ä´mol, was isen das?

Edith:
(überlegt) Du, Willi, ich glaab, unser Fahrrad kried ä Kind.

Willi:
Du schpinscht jo, seid wann kennen Fahrräder Kinner



krien.

Edith:
Jo awer nadierlich; woher kämmen sunscht die Kinnerfahrräder?

Willi:
Jo, do hoscht de ach wider recht. Awer wie häscht denn



das bei de Fahrräder, do häscht das doch nit Kinnerkrien.


Mmmmm, bei de säi häschts ferkele, bei de kieh häschts


Kälbere, bei de Veel häschts ........... nee, nee do stimmt jetzt was nit.

Edith:
Ist doch änfach, bei de Fahrräder häschts rädele.

Willi:
( beugt sich übers Fahrrad ) Na hoffenlich gibt das kä



schwer Geburt. Was mache mer bloss?

Edith:
Komm mer leges erscht ä mol hiene. Das hon se bei



mir ach so gemacht.



( Sie legen gemeinsam das Fahrrad auf den Boden)

Edith:
Jetzt müsse mer´s awer zudecke ( deckt eine Decke



darüber). Bloss gut, das ich so ä groß Deck honn,



das mer´s Fahrrad bissche zudecke kenne.

Willi:
Na, hoffentlich gibt das kä Zwilling.

Edith:
Was für Zwilling.

Willi:
Jo, hoscht da noch nie was vun nem Tandem geheert?

Edith:
Ei Willi ,Ich hoff bloß, das das kä Kaiserschnitt gibt, ich

honn
noch nit ä mol mei Kartoffelmesser debei.

Willi:
Ei jei jei, mer müsste jemand rufe. Awer wänn. De Doktor,



nee, die Tierarzt, nee, ä Hebamme nä ach nit, vielleicht



ä Mechaniker. – ich wäs jo ach nit, (ganz verzweifelt) !

Edith:
( Grübelt ) Jetzt fällt mer´s in. Wäscht du woher das kimmt? Das kimmt bloß doher, weil du das Fahrrad


Immer nachts draußen stehn läscht. Ich honn der immer


Gesaad: Du, das Fahrrad in de Keller nunner.


Siehscht de, jetzt homer das Theater.

Willi:
Das war sicher die alt, roschtig Klepper vun unserem Nachbar,  awer wem mer häm komme, dem hae ich paar hinner die Speiche, das hot sich gewäsch.

Edith:
Das glaabscht de awer, wie ich dem da Ständer verbie.

Willi:
Oh, wart ab. ( Guckt verdutzt auf´s Fahrrad – lacht )


Du Edith, sinn mir blöd. unser Fahrrad kann gar nit rädele.

Edith:
Ei warum dann nit ?

Willi:
Mir sinn jo so bleed !!! Edith, unser Fahrrad kann kä


Kinner krien.

Edith:
Ei, Willi jetzt sa soch ämol warum nit !

Willi:
Ei, Edith, da is doch ä Herrefahrrad.

